
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৯২
চয়নিকা





দুই হাতে মুঠা মুঠা কৌতুকের কণা

ছড়ায় হরির লুঠ, নাহি যায় গনা,
প্রহর কয়েকে যায় ঘুচে।

অনেক অদ্ভুত আছে এ বিশ্বসৃষ্টিতে

বিধাতার স্নেহ তাহে সহাস্য দৃষ্টিতে।

তেমনি হাল্কা হাসি দেবতার দানে

রয়েছে খচিত হয়ে আমার সম্মানে,
মূল্য তার মনে মনে জানি।

এত বুড়ো কোনো কালে হব নাকো আমি

হাসি তামাশারে যবে কব ছ্যাবলামি।

এ নিয়ে প্রবীণ যদি করে রাগারাগি

বিধাতার সাথে তা’রে করি ভাগাভাগি
হাসিতে হাসিতে লব মানি।৷





পৌষ, ১৩৪৫


শ্যামলী, শান্তিনিকেতন
—প্রহাসিনী

 


 


জানা-অজানা







এই ঘরে আগে পাছে

বোবা কালা বস্তু যত আছে
দলবাঁধা এখানে সেখানে,

কিছু চোখে পড়ে কিছু পড়ে না মনের অবধানে।
পিতলের ফুলদানিটাকে

বহে নিয়ে টিপাইটা এক কোণে মুখ ঢেকে থাকে।

